
Visoki predstavnik u Foči

Kao  dio  svojih  redovnih  putovanja  po  Bosni  i  Hercegovini
visoki  predstavnik  je  danas  u  posjeti  Miljevini,  Foči  i
Tjentištu. Tokom svoje posjete u Miljevini, visoki predstavnik
će se sastati sa raseljenim Srbima koji su smješteni u motelu.
Visoki  predstavnik  će  također  posjetiti  mezarje  Čengića  i
mjesto ekshumacija kod rudnika uglja. U Foči će se visoki
predstavnik sastati sa načelnikom i predsjednikom Skupštine
opštine  Foča te načelnikom stanice javne bezbjednosti u Foči.
On će također posjetiti lokacije džamija Mehmed paše Kukavice
i Aladže. Kratko obraćanje medijima bit će upriličeno nakon
sastanka sa načelnikom opštine Foča.

Prvi zamjenik visokog predstavnika i viši zamjenik visokog
predstavnika u Banja Luci

Prvi zamjenik visokog predstavnika Larry Butler, viši zamjenik
visokog  predstavnika  Martin  Ney  i  drugi  predstavnici
međunarodne zajednice: gospođa Claire Fromentin-Kuljaninovic,
šef kancelarije Evropske komisije u Banja Luci i gospodin
Giorgio Blais, direktor Regionalnog centra OSCE-a u Banja Luci
sastali  se  se  sa  premijerom  Republike  Srpske  Perom
Bukejlovićem  kako  bi  razgovarali  o  ključnim  reformskim
pitanjima koji su neophodni za budućnost BiH, kada zemlja

počinje  proces  stabilizacije  i  pridruživanja  sa  Evropskom
unijom.  Predstavnici  međunarodne  zajednice  iskazali  su
zabrinutost  u  vezi  sa  jednim  brojem  ključnih  reformi,
uključujući  državni  Zakon  o  visokom  obrazovanju,  Zakon  o
sukobu interesa, stvaranje jedinstvene strukture za statistiku
i državni Zakon o izmirenju unutrašnjeg duga. Predstavnici
međunarodne zajednice predali su premijeru Bukejloviću listu
sa pitanjima kod kojih je primjetan nedostatak saradnje od
strane Vlade RS.

BiH  je  na  samom  početku  pregovora  o  stabilizaciji  i
pridruživanju sa Evropskom unijom. Ovo je vrlo bitan trenutak
za čitavu zemlju. Republika Srpska i Vlada Republike Srpske
trebaju hitno početi raditi na ovim pitanjima. Evropska komija
je bila vrlo jasna da će pregovori ovisiti o nastavku reformi
u BiH, sa posebnim naglaskom na reformi policije, saradnji sa
Haškim tribunalom i reformi Javnog RTV sistema.

OSCE

Nije bilo izjave.

EUFOR

Nije bilo izjave.


